
Средната чаршија била најубавата и најбогата 
чаршија во Крива Паланка. Во неа се наоѓале 
бројните ковачки дуќани со богати железарски 
изработки, папучиските дуќани со прекрасните 
изработки на напални и папучи, богато украсени 
со срмени гајтани и токчиња. Тука биле и 
самарџиите, кујунџиите, бакалите, колонијалите, 
а имало и понекој дуќан на сарафите. Меѓу нив 
бил и дуќанот на познатиот трговец Јове или убав 
Јове како што го знаеле паланчани. 
Јове бил строен човек и богат трговец. Во 
неговиот дуќан во средна чаршија можело да се 
најде најдобрата роба од европска изработка. Но, 
Јове бил и човек со немирен дух. Се противел на 
османлиската власт и нејзините репресии врз 
градското население, а особено бил против 
патријаршиското духовенство во градот. Бил 
член на општината и се борел за народен јазик и 
народно училиште.
Средна чаршија или средња чарш­ја на 
паланечки каде бил неговиот дуќан 
претставувала една низа на куќи со дуќанчиња во 
средишниот дел на градот кои претежно биле 
занаетчиски и трговски дуќани. Оваа низа или 
комлекс на дуќани се простирале од Соларски 
мост до Нимулија. 

Дуќаните биле претежно приземни, но се 
забележувале и некои дуќани на кат. Тие биле 
составени еден со друг и споени во низа, 
наредени од двете страни на сокакот (џадето). 
Средната чаршија во времето на Османлиската 
империја често била поплавувана. Од изворите 
дознаваме дека градот т.е чаршијата била 
поплавувана повеќе пати и тоа во 1871 година, 
потоа во април 1889, во 1895 година и во 1922 
година од надојдените води на Крива Река, 
Дурачка Река и особено од долот Нимулија.

Убавиот Јове и неговиот 
дуќан во Средна чаршија

Проектот „Земја на легендите“ е кофинансиран од Европската Унија во рамките на финансискиот
инструмент за претпристапна помош (ИПА II) преку Програмата за прекугранична соработка

Србија - Северна Македонија 2016-2020 година.
Договорот за кофинансирање со средства на Европската Унија е потпишан со Министерството за

финансии на Република Србија – Сектор за склучување договори и финансирање програми од

